
১০২

সুনির্মল বসুর




ঝিলমিলিয়ে তাদের কাছে ও কার আগমন?

ঐ যে দেখ আলোর বেশে

বন্ধু তাদের আসলো হেসে,

ভাই;

নাচে নাচে গাছে গাছে ফুল-পাতা সব-ঠাঁই



চাঁদ ওঠে ঐ প্রতিপদী,—

হেথায় এসে দেখবে যদি—

বালুর চড়ায় শীর্ণা নদী আড়মোড়া দেয় ওই,

সন্ধ্যা-সমীর হাই তুলেছে,

বইতে যেন তাই ভুলেছে,—

কোকিল আবার মুখ খুলেছে, পায় না খুশির থই।

কে এলো রে পুলক-ভরা—

আলোক-ছাওয়া, আকুল-করা,

ভাই;

সন্ধ্যারাতের তানপুরাতে কি তান ওঠে তাই।



চাঁদ উঠেছে পাতার ফাঁকে,—

ঢিল মারে কে আলোর চাকে?

জ্যোৎস্না-ভোমর ঝাঁকে ঝাঁকে ঘিরলো চারিদিক্,

কোন্ অরূপের রূপের মায়ায়

রঙ ধরেছে ঝাপসা ছায়ায়,—

ফিনিক ফোটে আবছা-কায়ায়—করছে সে ঝিক্মিক্।

অদূরে ঐ মধুর বাঁশি

সুর ধরেছে ভীম-পলাশী,

ভাই;

পলাশ-তলায় ‘উলকি’ আলোর, বলিহারি যাই।

